
BANDU DE CUNCURSU 

 

Su premiu de poesia “S’ISCIAREU-Augusto Piras” est abeltu a sas poesias ineditas e mai 

premiadas in ateros cuncursos, in totu sas variantes faeddadas in Sardigna. 
 

1-SETZIONES 
 

 Su premiu, a tema liberu, est distintu in duas setziones: 

 

 Setzione A- “ Sonetos”, in'ue si podet partecipare cun d'unu soneto. 

 

 Setzione B- “Poesias in rima”, in'ue si podet partecipare cun d'una poesia in rima 

chi non che depet colare sos 50 versos. 

 

Sas poesias mandadas non depen essere bistadas premiadas in ateros cuncursos o rassignas, 

e nemancu pubblicadas in per’una atera forma. 

Su matessi autore podet partecipare a ambas duas setziones, ma si mandat pius de una 

poesia po setzione ch'at a esser bogadu dae cussa setzione e inie no at a poder binchere 

per'unu premiu. 

Po sas poesias in catalanu, tabarchinu, gadduresu e campidanesu est fatu obbligu de imbiare 

finas sa tradutzione. 

ASSOCIAZIONE CULTURALE 



 

2-PRESENTATZIONE DE SAS POESIAS 
 

Sas poesias poden essere mandadas po Posta (non b'at bisonzu de fagher racumandadas) o 

cun sa e-mail inditada, intro de su 9 de Nadale. 

  

 

3-POSTA 
 

D'ogni poesia - po esser valida faghet fide su timbru de sa Posta - depet esser mandada in 5 

copias a custu indiritziu:  Premiu de poesia " S'Isciareu-AugustoPiras", c/o Segreteria 

de su Comune de Flussio, via Nazionale 69, Flussio (OR), 09090. 

Sos tribaglios depen essere frimados cun-d-unu numene inventadu o paralumene e serrados 

in-d-una busta manna in'ue, a parte 'e fora, si depet iscriere sa setzione in'ue si cheret 

partecipare. Intro sa busta manna toccat de ponnere una busta pius minore, serrada, cun sas 

generalidades de su poeta, s’indiritziu de domo sua, su numeru de telefono (cellulare), e sa 

e-mail (semper chi si tenet). 

 

4-MAIL 
 

Chie cheret podet mandare sas poesias a custu indiritziu e- mail: 

concorsopoesiasisciareu@comune.flussio.or.it. 

In sa e-mail depen esser mandados duos files distintos in formadu pdf, su primu file cun sa 

poesia anonima, su segundu cun sa matessi poesia e, in pius, sas generalidades de s'autore, 

s’indiritziu de domo sua, su numeru de telefono e sa mail. 

In'ue bi narat " oggetto" su poeta depet iscriere " Premiu de poesia S'Isciareu" e inditare sa 

setzione seberada. 

Chie partecipat a ambas setziones depet mandare duas mail distintas osservende sas regulas 

iscritas subra. 
 

 

5-AVERTENTZIAS 
 

A leare parte a su cuncursu est a s’indonu e non benit pedida tassa per‘una. 

Sos tribaglios non benin torrados in segus e-i su Comune de Flussio si riservat sa 

possibilidade de los pubblicare o de los mandare finas in sa radio, in televisione o internet, 

chentza pagamentu de diritu per‘unu. A d'ogni modu, s’autore abbarrat mere de su tribagliu 

chi at presentadu. 

Su giuditziu de sos giurados non podet esser mudadu po per'unu motivu. 

Sos autores chi partecipan a su premiu autorizan sos organizadores a su tratamentu de sos 

datos insoro teninde in contu sos iscopos de su premiu. 

 

6-PREMIOS 
 

 In ambas setziones sos binchidores an a retzire custos premios in dinari: 

1°       300,00 euros; 

2°  200,00 euros; 

3°       150,00 euros. 

 



In ambas setziones sos mentzionados an a retzire unu premiu in dinari comente azudu po sas 

ispesas de su ‘iazu. 

  

A banda dae sos primos tres premios e dae sas mentziones, an a essere dados finas ateros 

duos premios: 

 

 “Premiu Augusto Piras”, in amentu de unu poeta istimadu, chi est bistadu po 

paritzos annos presidente de sa giuria de su cuncursu; 

 

 “Premiu Rotary Club Bosa”. 

 

7- PREMIATZIONE 

 

Totu sos binchidores an a essere giamados a su telefono a su mancus una chida innanti de sa 

die de sa premiatzione. 
   

 Si caligunu de sos premiados non podet esser presente a sa premiatzione lu depet 

fagher a ischire a sos organizadores e-i su premiu sou l'at a poder ritirare caligun'atere. 

Est aggradessida sa presentzia a sa premiatzione de totu sos partecipantes a su cuncursu. 

  

     8- ATERAS INFORMATZIONES 
 

Chie tenet bisonzu de informatziones subra su premiu podet giamare dae sas 17,00 a sas 

19,00 a custos numeros de telefono 349 672 7851 / 333 376 9368 

 

Bos isetamos in Flussio cun piaghere mannu! 

 

Flussio, 31 de Santuaine 2025 


